
400 гаруй компани гадаадын Засгийн газрын албан тушаалтан. улс төрийн 
зүтгэлтэн болон улс төрийн намуудад 300 сая орчим доллар өгсөн тухай 
сэжигийг тусгай комиссоос шалгасны үр дүнд батлагдсан байна.

Тэгэхээр дотоодын авлигаасаа салж чадаагүйгээр манай улс саяхан Олон 
улсад авлигатай орны хоёрдугаарт бичигдсэн мэдээ ирсэн байдаг. Дотоодын 
авлигаасаа ангижраагүй байтал үндэстэн дамнасан авлигын хэрэг гэх зүйл 
хуулийнхны санааг ийн зовоож эхэлжээ.

Шинэ төрлийн хэрэгт мөн хүн худалдаалах, мансууруулах болон сэтгэцэд 
нөлөөт бодисын хууль бус эргэлт. мөнгө угаах, терроризм гэх мэт хэллэгүүд орж 
ирж буй ч энэ нь дэлхий нийтэд шинэ төрлийн гэж авч үзэхээс өөр аргагүй зүсээ 
хувиргасан, далд хэлбэр рүү шилжсэн нь анхаарал татах асуудлын нэг болж буй 
аж. Тухайлбал, терроризм гэдэг бол монголчууд бидний хувьд хоёр том гүрний 
дунд оршиж буй учир энэ аюулаас хол мэт санагдавч, өнөө үеийн үндэстэн 
дамнасан зохион байгуулалттай гэмт хэрэгт гар хөл хүрэхгүй газар байхгүй 
болсных юм.

Иймд шинэ төрлийн гэж нэрлэж буй дээрхи гэмт хэргүүдтэй тэмцэх, 
илрүүлэх, мөрдөн шалгах ажиллагааг олон улсын жишигт нийцсэн арга 
ажиллагаа, техник технологийн дэвшилд хүрсэн багаж, тоног төхөөрөмж зэргийг 
нэвтрүүлэн явуулах нь одоо юу юунаас илүү чухал болоод байна. Иймд нөхцөл 
боломж бүрдсэн үед энэ төрлийн гэмт хэрэгтэй тэмцэх арга ажиллагаанд 
тодорхой ахиц дэвшил гарах бөгөөд мөн түүнчлэн мөрдөн шалгах ажиллагааг 
хэрэгжүүлэгч субъектийн ур чадвар, мэргэжлийг дээшлүүлэхэд ч онцгой 
анхаарах ёстой.

ХСИС-ийн Удирдлагын сургуулийн 
821 дүгээр дамжааны сонсогч. 

цагдаагийн хошууч Э.Золбаатар

ЦАГДААГИЙН АЛБА ХААГЧИЙН ЗАХИРГААНЫ ЭРХ ЗҮЙН 
ХАМГААЛАЛТ: ТУЛГАМДАЖ БУЙ АСУУДАЛ,

ШИЙДВЭРЛЭХ АРГА ЗАМ

Улс орны нийгэм, улс төр, эдийн засаг, хүн амын сэтгэлгээнд өөрчлөлт 
орж, гэмт хэргийн нөхцөл байдал хүндэрч байгаа өнөө үед цагдаагийн 
байгууллага, алба хаагчийн үүрэг, хариуцлага улам бүр нэмэгдэж байна. Иймд 
цагийн нөхцөл байдлыг бодитой үнэлж хуулийн хүрээнд оновчтой шийдвэр 
гаргаж, төр, ард иргэдийнхээ амар амгалангийн төлөө байгууллага, алба хаагч 
бүр өөрийн сэтгэл, оюун санаагаа чилээж, мэдлэг, чадвараа бүрэн дайчлан 
шинэлэг байдлаар ажиллах явдал зүй ёсоор тавигдаж байна.

Тийм ч учраас энэ удаад цагдаагийн алба хаагчийн үүргээ гүйцэтгэх 
үеийн эрх зүйн хамгаалалтын тухай асуудлыг хөндөж байна.

Цагдаагийн алба хаагчийн үүргээ гүйцэтгэх үеийн эрх зүйн хамгаалалтын 
тухай асуудал нь агуулга, зарчим мөн чанарын хувьд нэг талаас захиргааны 
байгууллага (Цагдаагийн байгууллага), нөгөө талаас хувь хүн буюу цагдаагийн 
алба хаагч гэсэн ойлголттой нийтлэг талтай буюу харилцан шүтэлцээтэй 
хүмүүнлэгийн ухааны ойлголт юм.

Хүмүүнлэг хэмээх шинж нь төрөөс иргэнтэй харьцах харилцааны тулгуур 
зарчим болж, Монгол Улс өөрөө ард түмэн төвтэй байж, тэдний нийгмийн 
асуудлыг хамгийн зохистой хүнлэг ёсоор шийдвэрлэдэг энэрэнгүй ёсыг 
дээдэлсэн нийгэмтэй байхыг илэрхийлнэ1.

Гэтэл өнөө үед нийгэм эдийн засгийн тогтворгүй байдлын удаан 
хугацааны үргэлжлэл, төр, засгийн үйл ажиллагааны тогтворгүй, үрэлгэн байдал 
зэргээс улбаатай нийгмийн сэтгэл зүйн уур амьсгал ямар байгаа нь хэн бүхэнд 
нэгэнт ойлгомжтой байна.

Цагдаагийн алба хаагчийн өдөр тутмын үйл ажиллагаа нь нийгэм ард 
иргэдийн дунд, гэмт хэрэгтэй тэмцэх, нийтийн дэг журам, аюулгүй байдлыг 
хангах, сэтгэл санааны таагүй орчинд, амаргүй албыг төрийн нэрийн өмнөөс 
үүрэг гүйцэтгэж, гарах үр дагаварыг нь алба хаагч өөрөө хариуцдаг. Одоо 
цагдаагийн байгуулагад ажиллаж байгаа бие бүрэлдэхүүний 75% нь 19-35 
хүртлэх насны залуучууд байна.

Сүүлийн үед зарим алба хаагч албан үүргээ гүйцэтгэж, ажлын төлөө 
зүтгэж яваад ямар нэгэн байдлаар буруутгагдан хохирч байгаа нь түмний нүдэн 
дээр ил байна. Тэд албан үүргээ гүйцэтгэх явцад, ихэнх тохиолдолд хүмүүстэй 
харилцах, хууль ёсны шаардлага тавих, биелүүлээгүй, эсэргүүцсэн тохиолдолд 
тусгай хэрэгсэл, биеийн хүчний мэх хэрэглэхтэй холбогдон үүссэн харилцааг 
зохицуулах явцад алдаж байгаа нь ажиглагдаж байна. Засгийн газрын 
агентлагийн эрх зүйн байдлын тухай хуульд “Хөдөлмөрийн дотоод журамд 
дараах зүйлүүдийг тусгана гээд Захиргаа, албан хаагчийн эрх үүрэг* 2-ийг 
агентлагийн дүрмэнд тусгалаа олсон байхаар заасан /Төрийн жинхэнэ алба хаагч 
нь дараах эрх эдлэнэ г.м./.

Монгол орны газар зүйн байршил, онцлог, хүн амын тоо, шилжилт 
хөдөлгөөн, цагдаагийн байгуулагын орон тоо зохион байгууллалт, алба хаагчийн 
хууль, эрх зүйн мэдлэгийн түвшингээс хамаараад цагдаагийн алба хаагчдын 
захиргааны эрхийг хамгаалах асуудлыг цогцоор шийдвэрлэж чадахгүй байна.

1. Ханнс-Зайделийн сан, Эрх зүйн боловсролын академи. Монгол Улсын үндсэн 
хуулийн тайлбар. - УБ., 2009. 11 дэх тал.
2 Засгийн газрын агентлагийн эрх зүйн байдлын тухай хууль.”Төрийн мэдээлэл" 
эмхтгэлийн 2004 оны 3 дугаарт нийтлэгдсэн.

Ялангуяа хөдөө, орон нутаг, алс хязгаарлагдсан аймаг, сумын алба хаагчид 
өөрийнхөө эрх, хууль ёсны ашиг сонирхлыг өнөөгийн энэ бүтцээр хамгаалуулах 
боломжгүй юм. Тийм учраас залуучуудыг яаж алдаж. эндхээс нь урьдчилан 
сэргийлэх вэ? Тэднийг засаж залруулах туслаж дэмжих, соён гэгээрүүлэх. спорт, 
сурган хүмүүжүүлэх ажлыг хэрхэн үр өгөөжтэй оновчтой зохион байгуулах вэ? 
гэсэн асуултууд зүй ёсоор урган гарч байна.

Аливаа ажлын эхлэл, явц үр дүн нь удирдаж байгаа байгууллага, албан 
тушаалтны сэтгэл, удирдах арга барил, менежмент, түүнийг гардан хийж байгаа 
хүний эв дүй, харилцаа, хандлагаас ихээхэн хамаарна.

’’Захиргаа” гэдэг нь үг зүйн хувьд захирах гэсэн үйл үгнээс гаралтай нэр 
үг бөгөөд бусдад хүсэл зоригоос нь үл хамааран тушааж, даалгах гэсэн санааг 
илэрхийлнэ1. Захиргаа гэсэн ойлголт нь нийгмийн маш өргөн хүрээг хамардаг 
байна. “Захиргаа" эрх зүйн ойлголт болохын хувьд захиргааны эрх зүй дэх 
"захиргаа” гэсэн ойлголтоор энэ сэдвийн хүрээнд авч үзэж байгаа юм. Орчин үед 
төрийн алба, үйл ажиллагаа хэвийн явуулахад эрх зүйн зөв зохицуулалт, алба 
хаагчид төрөөс үзүүлж буй эрх зүйн хамгаалалт, хамт олныг удирдах 
удирдлагын зөв арга барил, хувь хүний сахилга ёс зүй, хүмүүжил, 
төлөвшил,зохион байгуулалт,мэдлэг, дадлага, чадвар, чадамж хандлага, 
санаачлага зэрэг нь ихээхэн нөлөөлж байгаа нь практикаас улам тод харагдах 
боллоо.

Захиргаа (лат. Administratio, Анг. Administration, op. Администрация ) 
гэдэг үгийн үндсийг:

1. хууль тогтоох ба шүүх эрх мэдлээс бусад төрийн байгууллагын 
удирдлагын, түүний гүйцэтгэн захирамжлах үйл ажиллагаа;

2. гүйцэтгэх эрх мэдлийг хэрэгжүүлэгч байгууллагын нэр;
3 жолоодох, удирдах үйл ажиллагаа  гэж академич С.Нарангэрэл өөрийн 

бүтээлдээ дурьджээ.
2

Цагдаагийн алба хаагчийн захиргааны эрх зүйн хамгаалалтын асуудал нь 
алба хаагчийн эрх, эрх чөлөө зөрчигдсөн, эсхүл албан хаагч өөрөө хохирсонтой 
холбоотой асуудлаар үүсэх нь бий.

Мөн захиргаа гэсэн үг нь байгууллагын үндсэн чиг үүргээ биелүүлэхэд 
шаардагдах эдийн болон эдийн бус зүйлээр хангах туслах шинжтэй өдөр тутмын 
үйл ажиллагааг илэрхийлж байдаг3.

Монгол Улсын иргэний нэгэн адил цагдаагийн алба хаагчийн хууль ёсны 
эрхийг холбогдох хууль тогтоомжийн дагуу шүүх хамгаалахаас гадна цагдаагийн 
төв, нутаг дэвсгэрийн цагдаагийн байгууллага өөрийнхөө эрх мэдлийн хүрээнд 

1 П.Одгэрэл.Захиргааны эрх зүйн ерөнхий анги. - УБ„ 2006. 19 дэх тал.
2С. Нарангэрэл. Эрх зүйн толь бичиг. -УБ., 2008. 81 дэх тал.
3 П. Одгэрэл. Захиргааны эрх зүйн ерөнхий анги. - УБ., 2006. 20 дах тал.

алба хаагчдын хууль ёсны эрх ашгийг хамгаалах үүргийг Төрийн албаны тухай 
болон Цагдаагийн байгууллагын тухай хуулиудын холбогдох заалтуудыг 
үндэслэн тухайн байгууллагынхаа дүрэм, дотоод журмаар зохицуулдаг байна.

Тухайн алба хаагчийн ар гэрийн байдал, бие бялдар, сэтгэл санаа, амралт, 
үүрэг гүйцэтгэх чадвар, албаны бэлэн байдал, ажиллах нөхцөл зэргийг албан 
үүрэг гүйцэтгэх чадварыг холбогдох албан тушаалтан үүргийнхээ дагуу 
хариуцах учиртай.

Өөрөөр хэлбэл цагдаагийн алба хаагч нараар албан үүргийг нь хэвийн 
гүйцэтгэтгүүлэх зорилго бүхий даргалах бүрэлдэхүүн. ажлын аппарат ажиллана. 
Тухайлбал Цагдаагийн төв орон нутгийн байгууллага бүрт сэтгэл зүйч, эмч, 
мэргэжилтэн, ахлах ажилтан гэх мэт.

Цагдаагийн алба хаагчийн захиргааны эрх зүйн хамгаалагдсан байдал 
гздзг нь байгууллагаас алба хаагч албан үүрэг гүйцэтгэхтэй холбогдон үүсэх 
харилцааны бүхий л явцад сахилга ёс зүй, харилцааны соёл, мэдлэг, дадлага, 
чадвар, ажлын хариуцлагын ямар нэгэн алдаа, эндэгдэл гарахаас урьдчилан 
сэргийлэх, тэдний эрх хууль ёсны ашиг сонирхолыг хамгаалах зорилгоор 
зохион байгуулж байгаа ажлын менежментын үр дүн юм.

Алба хаагчийн захиргааны эрх зүйн хамгаалалт нь нийгмийн хамгаалалт, 
(баталгаа)-ны нэг бүрэлдэхүүн хэсэг болно. Төр засгаас цагдаагийн хөдөлмөрийг 
үнэлэх, олгох цалин хөлсний хэмжээг тогтоож байгаа асуудалд онцгой анхаарч 
түүнийг алба хаагч нарын ажил амьдралын хэрэгцээ /хэрэглэгдэхүүн/, хэрэглээ 
/хэрэглэхүүн/-ний зохистой түвшинд хүргэхэд цагдаагийн төв байгуулага, 
удирдлагын зүгээс шаардлагатай алхамыг шат дараалуулан хийж, хэрэгжүүлэх 
нь алба хаагчдын амьжиргааны түвшинг дээшлүүлэхэд чиглэгдсэн арга хэмжээ 
болох юм1 гэж судлаач Т.Мөнхдалай оновчтой тэмдэглэсэн байна.

Цагдаагийн байгууллага нь гэмт хэрэгтэй тэмцэх, нийтийн хэв журмыг 
хамгаалах, олон нийтийн аюулгүй байдлыг хангах үүрэг бүхий төрийн 
захиргааны байгууллага. гэж заасан байдаг ч ард иргэдийн дунд тухайн 
байгууллагын үйл ажиллагааг буруу ойлгох, ойлгохыг хүсэхгүй байх, хэт их дур 
зоргоороо авирлах, бүхнийгөөрийн хүсэл сонирхолд нийцүүлэх мөнгөөр шийдэх, 
шийдвэрлүүлэхийг хүсэх, бусдыг үл хүндлэх дүр зураг дээрээсээ эхлээд 
нийгмийн бүхий л давхрагад ажиглагдаж байна.

Цагдаагийн байгууллага нь төрийн үйлчилгээний байгууллага биш 
иргэдийн аюулгүй байдал, эрх, эрх чөлөө халдашгүй байдлыг хамгаалах үүрэг 
бүхий төрийн тусгай алба билээ.

Тийм учраас төрийн дээд, дунд шатны албан тушаалтны үлгэр дууриалал, 
хуулийн дор тэгш байдал, үндэсний эв нэгдлийг хангах, хуулийг дээдлэх төрийн 
үйл ажиллагааны үндсэн зарчмыг мөрдлөгө болгох, ард иргэдийн дунд хуулийг 

1 ХСИС-ийн Цагдаагийн сургууль. "Цагдаа судлал” сэтгүүл. 2012. №1(01)

сурталчлах, тэдний эрх зүйн мэдлэгийг дээшлүүлэхтэй холбогдсон үйл 
ажиллагаагаанд төрийн бүх шатны байгууллагын оролцоо, хэвлэл, мэдээлэлийн 
хэрэгсэлүүдийн бодлого, үйл ажиллагааг өнөөгийн нөхцөлд тохируулан 
боловсронгуй болгох шаардлага зүй ёсоор гарч байна.

Цагдаагийн алба хаагч дараах тохиолдолд нэг бүрийн тусгай хэрэгсэл 
хэрэглэж болно. Үүнд: Цагдаагийн алба хаагчийн хууль ёсны шаардлагыг зориуд 
биелүүлээгүй. эсхүл эсэргүүцсэн .

Зэвсэггүй тулалдах, тусгай мэхийг цагдаагийн алба хаагчийн хууль ёсны 
шаардлагыг зориуд биелүүлээгүй тохиолдолд2 хэрэглэж болно гэж хуульчилсан 
байдаг.

Гэтэл яагаад хуулийн хүрээнд, үндэслэл бүхий нөхцөл байдалд нэг 
бүрийн тусгай хэрэгсэл, тусгай мэх хэрэглэхгүй байна гэдэг асуулт зүй ёсоор 
тавигдана.

Цагдаагийн алба хаагчийн захиргааны эрх зүйн хамгаалалтын тухай 
ойлголтын агуулга мөн чанарыг зөв тодорхойлохын тулд "хамгаалалт" хэмээх 
нэр томъёог нэн түрүүн авч үзэх шаардлагатай.

Эрдэмтэн Я.Цэвэл өөрийн бүтээлдээ “хамгаалалт" гэдэг үг нь: а) 
сэргийлж сахих, харгалзан сахих; б) өмөөрөн хаацайлах гэсэн утгыг илэрхийлнэ 
гэж тайлбарлажээ3.

Цагдаагийн алба хаагч нь тухайн байгууллагын хэвийн үйл ажиллагаа 
явуулах гол хүч болохын хувьд байгууллагаас алба хаагчийнхаа ажлын ачаалал, 
сэтгэл зүйн байдал, сахилга ёс зүй, харилцааны соёлыг дээшлүүлэх, хууль ёсны 
ашиг сонирхлыг хамгаалах, ажлын онол практикийн хангах, тэднийг гэмт хэрэг, 
зөрчил, дутагдал гаргахаас нь өмнө урьдчилан сэргийлэх, гэх мэт ажлуудыг 
гардан зохион байгуулж байгаа ажлын менежмент, үр дүнг тооцож ажиллах 
ажлын онол, арга зүйн асуудлыг энэ нийтлэлийн хүрээнд хөндөж байгаа юм.

Монголчууд “овоо босгоогүй бол шаазгай хаана суух вэ? ” гэж ярьдаг.
Цагдаагийн алба хаагч нь нийгмийн дунд гэмт хэрэг, захиргааны зөрчил 

үйлдсэн, холбогдож байсан, сэжигтэн, яллагдагч, шүүгдэгч болон юу ч хийж 
болзошгүй иргэдтэй өдөр тутмын үйл ажиллагаа нь уялдаатай байдаг төрийн 
тусгай алба болохын хувьд эрүүгийн хуулийн аргагүй хамгаалалт. гарцаагүй 
байдалтай зайлшгүй холбогдоно.

Хууль зүйн шинжлэх ухааны доктор С.Жанцан Монгол Улсын Эрүүгийн 
хуулийн 41 дүгээр зүйлд зөвхөн гэмт хэрэг үйлдсэн этгээдийг баривчлах, 
саатуулах боломжтой гэж заасан нь хэтэрхий өрөөсгөл амьдралаас тасархай 

1 Цагдаагийн албаны тухай Монгол Улсын хууль. Цахим эх сурвалж, холбоос: 
www.legalinfo.irin
2 Монгол Улсын Цагдаагийн байгууллагын үйл ажиллагааны журам. - УБ., 2011. 220, 
228 дах тал.
3 Я.Цэвэл. Монгол хэлний товч тайлбар толь. - УБ„ 1966. 49 дэх тал.

зохицуулалт болсон учир эрх зүйн зөрчил. гэмт хэрэг үйдсэнд үндэслэлтэй 
сэжиглэгдэж байгаа, оргон зайлахыг завдсан этгээдийг баривчлах саатуулах үед 
гэм хор учруулсан бол нийгмийн хор аюулыг үгүйсгэх нөхцөл байдал болохоор 
өөрчлөн найруулах шаардлагатай1 гэсэнтэй санал нэг байна.

Учир нь иргэд (хохирогч) гэмт хэрэг үйлдсэн этгээдийг баривчлах 
саатуулах эрхтэй байдаг бол цагдаагийн алба хаагчдын хувьд эрх төдийгүй 
хуулиар хүлээсэн заавал биелүүлэх үүрэг байдаг. Гэмт хэрэг үйлдсэнд 
хангалттай нотлох баримт байгаа этгээд, сэжигтэнийг баривчлах, саатуулах үед 
тухайн этгээд би "баривчлагдая, саатуулагдая ” гээд дагаад явдаггүй. 
Цагдаагийн алба хаагч хуулиар хүлээсэн үүргээ биелүүлэхийн тулд хуулийн 
дагуу шаардлага тавих, ухуулах, ятгах арга хэрэглээд үр дүнд хүрэхгүй бол 
албадан ирүүлэх зайлшгүй шаардлага гардаг.

Албадан ирүүлэх (англ. Escort, op. привод) - сэжигтэн, яллагдагч, 
шүүгдэгч, түүнчлэн гэрч, хохирогч, шинжээч нь дуудсан үед хүндэтгэн үзэх 
шалтгаангүйгээр ирээгүй бол хэрэг бүртгэгч, мөрдөн байцаагч, прокурор, 
шүүхэд хүчлэн авчруулах.

Албадан ирүүлэх ажиллагааг хэрэг бүртгэгч, мөрдөн байцаагч, прокурор, 
шүүгчийн даалгаснаар цагдаагийн байгууллага гүйцэтгэнэ2.

Энэхүү албадан ирүүлэх ажиллагааг байгууллагын даргын тушаалаар мөн 
эгэл цагдаа л түүнийг гүйцэтгэнэ. Цагдаагийн байгууллага, түүний алба хаагч нь 
төрийн эрх бүхий байгууллагаас гаргасан шийдвэрийг ёсчлон биелүүлсэнээс 
үүсэх хохирлыг хариуцахгүй3. Энэ үед алдаа гарахыг үгүйсгэхгүй, алдаа 
гаргахгүй байх тэр урьдчилан сэргийлэх ажил, сургалт дадлагыг байнга зохион 
байгуулах үүргийг байгууллага хариуцна.

Энэ нь бас л нэг төрлийн захиргааны хамгаалалт болно гэсэн үг юм. 
Цагдаагийн алба хаагчийн захиргааны эрх зүйн хамгаалалтын ажлыг дараах 
чиглэлүүдээр явуулж болох юм. Үүнд:

1. Удирдлага, зохион байгуулалт, төлөвлөлтийн ажил;
2. Алба хаагчийн хууль ёсны эрх ашгийг хамгаалах ажил;
3. Мэргэшүүлэх сургалтыг зохион байгуулах ажил;
4. Спорт, соёл урлаг, соён гэгээрүүлэх, хүмүүжлийн бусад ажил;
5. Эдийн засаг, санхүүгийн дэмжлэг үзүүлэх ажил;
6. Боловсон хүчний бодлого, зохицуулалтын ажил;
7. Албанд үүсэн бий болох сөрөг хүчин зүйлүүдийг тооцож шийдвэр 

гаргах ажил.

1 С.Жанцан. Монгол Улсын эрүүгийн эрх зүйн онол. - УБ., 2009. 708 дахь тал.
2 С.Нарангэрэл. Эрх зүйн толь бичиг. - УБ., 2007. 27 дах тал.
3 Цагдаагийн албаны тухай хууль. Цахим эх сурвалж: www.legalinfo.mn

8. Гэмт явдлаас алба хаагчаа хамгаалахад чиглэсэн бодлого 
боловсруулах, урьдчилан сэргийлэх ажил, (Цагийн нөхцөл, байдал өгөх 
ажиллуулах. Тусгай хэрэгсэл, тусгай мэх, галт зэвсэг хэрэглэх арга тактикийн 
асуудал гэх мэт).

Дээрхи асуудлыг нэг мөр ойлгож, хэрэгжүүлэхэд дараах арга хэмжээг авч 
хэрэгжүүлэх шаардлагатай гэж үзэж байна. Үүнд:

1. Төр, хууль санаачлах эрх бүхий субъект, гүйцэтгэх эрх мэдлийн 
байгууллага, цагдаагийн төв. нутаг дэвсгэрийн байгууллага, ажилтан, алба 
хаагчид нэг эрх ашгийн төлөө нэгдэж, цагдаагийн байгуулага, алба хаагчийн үйл 
ажиллагааны эрх зүйн зохицуулалтыг боловсронгүй болгох;

2. Цагдаагийн төв байгууллагаас санаачилж байгаа алба хаагчийн хууль 
ёсны ашиг сонирхлыг хамгаалах чиглэлээр зохион байгуулж байгаа ажлыг бүхий 
л талаар дэмжин өргөжүүлж, алба хаагчиддаа үзүүлэх захиргааны эрх зүйн 
хамгаалалтыг шинэ шатанд гаргаж, хүнийхээ төлөө тавих анхаарал халамжийг 
дээшлүүлж, улам бүр оновчтой зохион байгуулах шаардлагатай гэж үзэж байна.

Ингэснээр цагдаагийн алба хаагчийн захиргааны эрх зүйн хамгаалалтын 
тухай асуудлын мөн чанар, агуулга, ач холбогдол нь “Эх орныхоо тусгаар 
тогтнолыг батлан хамгаалж, үндэсний аюулгүй байдал, нийгмийн дэг журмыг 
хангах нь төрийн үүрэг мөн1” гэсэн үндсэн хуулийн заалтыг бодитой 
хэрэгжүүлэхэд тулгуур ойлголт болно.

ХСИС-ийн Удирдлагын сургуулийн
821 дүгээр дамжааны сонсогч, 

цагдаагийн хошууч Ц.Адъяацэрэн

ЦАГДААГИЙН БАЙГУУЛЛАГЫН ГЭМТ ХЭРГЭЭС УРЬДЧИЛАН 
СЭРГИЙЛЭХ АЖЛЫН ЭРХ ЗҮЙН ЗОХИЦУУЛАЛТЫН ТҮҮХЭН

УЛАМЖЛАЛ, ШИНЭТГЭЛ

Хүний нийгэм үүсч хөгжсөн үеэсээ гэмт явдлын улмаас үүсэх хор 
аюултай учирсаар ирсэн түүхтэй. Хүн төрөлхтөн гэмт явдлыг зөвхөн хатуу чанд 
ял шийтгэлийн хүчээр хориглон зогсоох боломжгүйг ухаарсан цагаас хойш, 
нийгмийн сөрөг үзэгдлийн хамгийн тод илрэл болсон гэмт явдлаас урьдчилан 
сэргийлэх тухай ойлголтыг бий болгожээ2.

Эрх зүйн зөрчлөөс урьдчилан сэргийлэх нийгмийн арга хэмжээний 
хэлбэрийг тодорхойлохдоо уг ажлыг зохион байгуулж хэрэгжүүлж эхлэх үе,

1 Монгол Улсын Үндсэн хууль. 1992 онд батлагдсан.
2 Г.Даштүдэв. Гэмт хэргээс урьдчилан сэргийлэх ажлын арга зүй. - УБ,. 2007. 123 дах 
тал.

нийгэмд харш илрэлийн мөн чанар, онцлог түүнийг дахин давталтаас сэргийлэх 
зайлшгүй шаардлага зэргийг харгалзан үзэх нь зүйтэй юм1.

Манай улс гэмт хэрэгтэй тэмцэх, нийтийн хэв журам сахиулах, түүнээс 
урьдчилан сэргийлэх ажлыг эрт дээр үеэс төрөл бүрийн арга, хэлбэрээр хийж 
ирсэн бөгөөд ардын хувьсгал ялсан нь гэмт хэрэгтэй тэмцэх, урьдчилан 
сэргийлэх ажлыг шинэ хэлбэрээр явуулах эхлэл болсон бөгөөд Ардын Засгийн 
газрын 1921 оны 7 сард болсон 6 дугаар хуралдаанаар дэг журам сахиулах, 
жинхэнэ ард түмний эрх ашгийг хамгаалагч “Сэргийлэх цэрэг”-ийг байгуулсан 
байна.

Энэ үйл явдлыг цагдаагийн байгууллагын төдийгүй аливаа хэрэг явдлаас 
урьдчилан сэргийлэх бодлогын эхлэл болсон гэж үздэг байна.

1923 онд Засгийн газрын хуралдаанаар олон түмэнд зориулсан анхны 
"Ухуулга бичиг”-ийг гаргаж, "Нийслэл хүрээний газар аливаа хүн архи уух, 
мөрийцөн наадах, хэрүүл шуугиан өдүүлэх, шөнийн цагаар чимээ гаргах, гал 
усны аюул болох, хулгайлах, булаах зэрэг бүхий л гашуун самууныг цагдан 
байцаалгах”-ыг олон түмэнд сануулж, “...цаазалсаныг зөрчвөөс цээрлэн 
шийтгэх” журмыг зөвшин батлан явуулсан байна.

Уг журамд, "Яамнаас зохих газруудад хүргүүлэн тушаасныг өөр өөрийн 
харъяат газруудаас олон дор зарлах тул ... аливааг ухамсарлан мэдэж, 
хичээнгүйлэн дагаж явбаас зохимой” гэсэн заалт нь хэрэг явдлаас урьдчилан 
сэргийлэх, түүгээр ч барахгүй төр, захиргаанаас эхлээд нийт байгууллага, 
иргэдийн эрхэм үүрэг нь гэж тодотгож өгсөн чухал баримт болсон байна2.

Тэр үеэс эхлэн хууль ёсыг сахин биелүүлэх, гэмт хэргээс урьдчилан 
сэргийлэх ажилд олон түмнийг татан оруулах талаар тухайн үеийн нам, төрийн 
байгууллагаас олон чухал арга хэмжээ авч байжээ. Улс орны хэв журмын нөхцөл 
байдалтай холбогдуулан, цагдаагийн байгууллага үйл ажиллагаандаа дүгнэлт 
хийж, гэмт хэрэгтэй тэмцэх, нийтийн хэв журам3 хамгаалах үйл ажиллагааны 
бүтэц, зохион байгуулалтыг сайжруулахад анхаарч иржээ.

Хууль хамгаалах байгууллагуудын нэг чухал зорилт бол, гэмт хэрэг нэг 
бүрийг илрүүлж, гэм буруутай этгээдэд зохих хариуцлагыг шударгаар 
оногдуулахын хамт гэмт хэрэг, зөрчил гарахад нөлөөлсөн шалтгааныг илрүүлж, 
цаг тухайд нь арилгуулах замаар гэмт хэрэг, зөрчлөөс урьдчилан сэргийлэх 
ажлыг бүх аргаар зохиоход оршино4 гэж үзэж байжээ.

1 Н.Жанцан. Гэмт хэрэг, эрх зүйн бусад зөрчлөөс урьдчилан сэргийлэх арга хэмжээ. - 
УБ., 1986.31 дэх тал.
2 Л.Билгээ.Гэмт хэргээс урьдчилан сэргийлэх арга зүй” - УБ. 2005. 11-12 дах тал.
3 Өмнө нь “нийгмийн хэв журам” гэсэн ойлголтоор хууль эрх зүйн нэр томъёонд 
хэрэглэж байсныг шинэчлэн өөрчлөн “нийтийн хэв журам болгосон.
4 Ж.Авхиа. Гэмт явдал, түүнтэй тэмцэх, урьдчилан сэргийлэх асуудал. - УБ. 1997. 159 
дэх тал.

Олноо өргөгдсөний 6 дугаар (1916) оны 12 дугаар сарын 30-нд Эзэн Богд 
хааны зарлигаар "Нийслэл хүрээний тойрон газруудыг цагдан сэргийлэх дүрэм1” 
гэгчийг батлан гаргж энэхүү дүрмийн 5-р зүйлд “Нийслэл хүрээний тойрон 
газрыг найман анги хувааж, цагдан сэргийлүүлэх дор хялбар болгож өөр өөрийн 
хуваарийн газрууд дор өдөр, шөнө үргэлжид сайтар харгалзан сахиж, цаг мөчийн 
төдий ч осолдох. хийдүүлэхгүй болгон сайтар цагдан сэргийлүүлье” гэж 
хүрээний нутаг дэвсгэрийг тодорхой 8 ангид хувааснаар нутаг дэвсгэр хариуцан 
ажиллаж эхэлсэн үе гэж үзэж болохоор байна. Түүнчлэн энэхүү дүрэм, журмын 
23-р зүйлд “Аливаа цагдан сэргийлэгчид өөр өөрийн эрхэлсэн газрын доторхи 
аливаа хүний тус тусын аж ахуй, үйлдвэр явдал чухам ямар болох, аль аймаг 
хошуу шавийн хэн хэн, хэд болохын нэг зэрэг зан суртал байдал, дүрсийг 
нарийвчлан мэдэж хянаж баймой. Бас ч харьяат газрын дотор орон хашаа нэмэх, 
хасах, шилжин шүүх ба гадаад дотоодын олон хүний орох, гарах, оршин суух 
зэрэг аливаа элдэв олон учрыг урьхан сэмхнээр тагнан мэдэж харъяат албаны 
газар мэдүүлж, мөнхүү албаны газраас учрыг хянан тодорхойлон гаргах даруй 
дээд яамнаа уламжлан мэдүүлж хянан байцаахад бэлтгүүлвээс зохимой" гэсэн нь 
тухайн үеийн цагдан сэргийлэгчид өөр өөрсдийн хариуцсан нутаг дэвсгэрт 
урьдчилан сэргийлэх үйл ажиллагаагаас гадна хянан шалгах үйл ажиллагаа 
давхар явуулж байсан нь харагдаж байна.

Энэ дүрмээр арван тавны цагдаа нь өрх гэрийн байдлаар олон жил 
ажиллаж ирснийг өөрчилж, цэрэг эрийн байдлаар томилж, хуарагнан байрлаж 
ажиллах зохион байгуулалттай болсон бөгөөд морьтой ба явган, тусгай ялгах 
тэмдэг бүхий албаны хантааз, хувцастай, зэвсэг хэрэглэх, нийслэл хүрээний 
нутаг дэвсгэрийг найман хэсэгт хувааж, хэсэг бүрт ажиллах цагдаагийн тоог 
хүртэл тодорхойлон заасан байна.

Олноо өргөгдсөний 13 (1923) оны 5 дугаар сарын 13 нд Засгийн газраас 
“Цагдан сэргийлэх хорооны дүрэм хэмжээ’’-г 4 бүлэг, 42 зүйлтэйгээр баталсан3 
нь Монгол Улсад ардын хувьсгал ялж, тухайн үеийн харийн түрэмгийлэгчдээс эх 
орноо чөлөөлсөний дараа гэмт хэрэг, зөрчил гарахаас урьдчилан сэргийлэх, 
нийслэл хүрээг эмх журамд оруулах зорилготойгоор гарсан ихээхэн чухал 
шийдвэр байжээ. Энэ дүрэм хэмжээний гучин дөрөвдүгээр зүйлд “Харъяат 
хорооны газраа шийтгэн тасалсан эл хэрэг зүйлийг тухай бүр тодорхой 
томруунаар тогтоол бичиг зохион гарын үсэг зурж тусгай данс үйлдэн хянан 
байцаахуй дор бэлтгэхээс гадна басхүү нэгэн хувь сийрүүлэн торгосон ба 
хураасан мөнгөний хамт cap бүрийн эцсээр эрхлэн захирах яамнаа мэдүүлэн 

1 Т.Хүрэлбаатар, Д.Чулуунбат. Монголын цагдаагийн байгууллагын түүхийн зарим 
баримт бичгүүд. - УБ. 2011.9 дэх тал.
2 А.Думбурай. Монгол төрийн цагдаагийн уламжлал, түүхэн хөгжилт. I дэвтэр. - УБ. 
1999. 56 дах тал.
3 Т.Хүрэлбаатар, Д. Чулуунбат. Мөн тэнд. 24 дэх тал.

